
〈歸漸著月評。五登賢書。再冠群英識者謂冝。拾芥紫青餘子碌碌㧞茅彙征而此遲回。鬢髮星星晚承清問奏策明廷。慷慨直言。朝陽鳳鳴。擢居第〉

〈一。竟阻垂成。小試警曹值歲不登幸部使者。惻怛哀矜。檄參郡掾以拊飢婢。朝驅夕馳殆遍郊埛致使流離迄臻敉寧。薦員溢格銓曹有程。蕞爾澄〉

〈江。持三尺平。遲次連年。寂寞柴荆瓜時而徃。榖旦揚舲。值彼淫酗。忌此獨醒。翩然歸舟滿載月明叢祠賦禄。䄂手家庭。譬彼老驥。瘦骨鋒棱萬里長〉

〈塗。猶足騫騰使得一縣。薄賦輕刑拊字心勞。寧愧陽城。使臨一州惠養黎烝。愁恨歎息其誰汝令使當一路激濁揚清。貪夫解印膽失魂驚使立清〉

〈朝。正笏彯纓。必扶正論盡破淫朋命也奈何。朝露先零萬不一施。賫志冥冥。矧惟嫂氏懿德有稱。佐兄立家。井井繩繩。云何不淑。死䘮相仍。嗚呼哀〉

〈哉。某㓜荷提携。長獲齊名中年得疾。灰心槁形。所望吾兄。克振家聲。而止於斯哀何可勝。楊西之原。祖考連塋。卜其宅兆雅志是承。轜車將載一奠〉

〈陳情。諸孫衆多季子煢煢門户之責展弋非輕某雖不肖。儻假餘齡左扶右持。敢不竭誠。斯言或欺。兄猶有靈嗚呼哀哉。伏惟尚享馬碧梧玩芳集〉

〈祭祖先兄提幹文嗚呼阿兄。亡矣葬矣。五十年間。始而褰衣。遜棗推梨。中而搏空。後雁前鴻。終而號旻。之。幾時。而悲歡之百緒〉

〈也日邁月征。音容隔矣。山長。祖于庭食裹其餘。俎歸于館。兄弟而賓客之矣。中年别兄。臨别輙悲。孰知此别。没世為期晝思〉

〈冥茫夜夢見之。瓊瑰盈懷。枕簟潜頥。嗚呼。此年此時。浙江之濆。輕舟迎我呼我中流。今年此時。豐塘之阡靈車送兄葬兄髙丘孰寒暑之一瞬。而俯〉

〈仰之千秋。戢恨飲泣。勒文藏幽。何生年之卒卒。而脩夜之悠悠寒吹為我悲。凍雪為我愁明發遂行。單杯永訣逝者魂歸。存者肝裂。嗚呼哀哉祭〉

〈先兄提幹文嗚呼吾兄而止是耶。五十年兄弟之親依。十五年伯仲之出處而止是耶。兄今亡矣。其存者豈不可得而言耶。吾嘗評兄。山林而懷〉

〈天下之事。畎畒而深當世之憂簞瓢椊茹而有愛人及物之志。使其官髙則首公盡瘁不為勞。使其家肥則解衣推食不為吝。使其遭時致身則捐〉

〈軀蹈患不為難。而位不足以蒲其德。勢不足以行其志。年不足以盡其材。而止於是耶吾兄弟㓜孤。二父遷謝時兄纔九齡。率諸弟以學鷄初鳴。琅〉

〈琅誦書史。白首不衰家故窮空。以開門授徒為業。昧爽危坐。閲文卷商題評。寒暑不輟。暮年課子亦如之。意者劬書醉經。足以累兄壽乎。兄為布衣。〉


〈嘗竊有杜陵吾廬獨破之懷。又有昌黎平生悲詫之興。晚歲值其不才弟為肓宰相。金書抵京師。輙一喜而一懼喜也以平安之來。懼也以責善之〉

